
Presentación

Manuel Baltar Blanco
Presidente Deputación de Ourense

Con trinta anos, Xavier Pousa chegou a Ourense para facer a súa primeira exposición 
nesta cidade e coñeceu ao grupo de artistas do momento (Buciños, Xosé Luis de Dios, 
Acisclo, Xaime Quessada, Virxilio e Arturo Baltar), despois do cal fixou a súa residencia 
entre nós durante varios anos.

Aquí, na cidade das augasquentes como lle chamaba Valente, coñeceu á que sería a súa 
dona, Carmela, e asentou unha fonda relación persoal e artística coa sociedade ourensá. 
Sucederíanse as exposicións na década dos sesenta e unha especial amizade con Manuel 
Buciños, que duraría toda unha vida.

Logo, Xavier Posa viviu en moitos outros lugares, pero esa relación con Ourense 
mantívose e foi unha peza importante na súa maduración como creador.

Esta exposición tenta ser unha mirada cara atrás, cara ese tempo irrepetible, e  cara a un 
pintor extraordinario que dominaba a paisaxe e a cor cunha mestría admirable. 

A Deputación de Ourense canaliza hoxe este retorno coa responsabilidade dunha 
institución que debe velar pola nosa historia e a nosa memoria.

Xavier Pousa en Ourense.

X.L. Méndez Ferrín

O pintor de Goián, que foi meu amigo certo durante un mundo de anos, pendura os seus 
cadros, despois de morto, na cidade de Ourense na que un día fora vivo e fora feliz.
 
É imposíbel comprender a pintura de Xavier Pousa, que é clara pero garda misterios e 
secretos desacougantes, se non atendemos aos lugares da súa vida e ás viaxes que, en 
intres decisivos, o distanciaron de tales espazos de ancoraxe existencial.

Dalgún xeito, Pousa é Goián. A vila aberta, cosmopolita, que se sitúa na chaira aluvial 
do Baixo Miño, marcou o carácter apacíbel pero internamente tumultuoso do artista. 
A potencia calma do Miño, a serenidade da Illa dos Amores que aló está e que sae en 
Menina e Moça de Bernardim Ribeiro, a mornura do relanzo das Eiras coa serra de Arga 
e Portugal todo aos pés, integran un espazo no que a palabra Paz acode a nos encher a 
boca e a alma. Pero o río pode crecer con desmesura, as Canosas poden desaparecer, pola 
Burgueira e os montes da Groba son capaces de rolar uns tronos que logo ecoarán nas 
treboadas autóctonas en forma de tambores que poñen medo e fan tremer o mundo. Os 
interiores do espírito de Pousa podían ser atravesados pola dor, a sombra, a indignación, a 
revolta. En Goián están as claves primeiras do pintor e tamén as derradeiras. Podeu pintar 
Pousa, alto mestre de paisaxistas, todas as terras e encantos do Mundo: só cando pinta o 
noso río, as viñas e as leiras de Goián coa montaña azul ao fondo nas distintas sazóns será 
el completamente. Só pintando con Goián dentro Pousa manifestaba completamente o seu 
mundo interior rico e complexo, coa linguaxe das cores aprendidas na infancia.

Logo foron as viaxes, como corresponde obrigadamente a todo artista ou poeta galego da 
nosa xeración. El, entre os primeiros, apareceu no París existencialista. En París acolleuno 
Cuña Novás, becado coma el por Pontevedra, e ensinoulle as vivencias lúgubres na 
Morgue na que traballaba na incineración de cadáveres. Pousa estivo en Italia. Os museos 
de Europa, da Europa que acordaba do soño horrendo do fascismo, complicáronlle as 
opcións a Pousa e abríronlle milleiros de portas a tantos mundos exemplares como 
artistas viven no pasado occidental. Entre os museos, especialmente querido e estudado 
con minucia por Pousa, áchase o de El Prado.  Madrid como cidade, de entrada antipática 
naqueles duros anos, na que Pousa se asenta e que abandona unha e outra vez pero na 
cal viveu as horas inesquecíbeis de aprendizaxe na Escola de San Fernando. Todo o que 
dixemos, converte a Xavier Pousa nun artista culto e intercionalista, co ollo crítico sempre 
aplicado á análise da situación concreta da época.

Xavier Pousa, Virxilio, Buciños, José Luis de Dios, Otero Pedrayo e Xaime Quesada (1964).

Carmela Arbones e Xavier Pousa (1964).

Naturalmente Vigo, esa capital de todos os que quixeron facer arte, literatura, pensamento 
ou política resistente nos días ominosos. Certo, Goián é para Pousa o paraíso no que 
se entra a sabor ao deixar atrás as portas industriais e contradictorias de Vigo. Sería 
impensábel o Pousa da Estampa popular Galega sen o compromiso radical que se asocia 
ao espazo Vigo e que culminou nunha prisión e nun procesamento dorosos. 

Continuemos, pois, nos lugares de Pousa. Veleiquí, necesariamente, Ourense Romana, 
sueva, feudal, levítica, humorística, libertina, sabia, a miña cidade natal, Ourense, posúe 
unha personalidade singular que a fai diferente de outras capitais provinciais de Galicia, 
con ou sen catedral. Eiquí botou Pousa unha boa marea, ligado fraternalmente con outros 
artistas, que como el, vannos faltando: Xaime Quesada, X.L. de Dios, Virxilio. Fican en pé, 
e son causa da nosa ledicia, o Buciños, o Acisclo. En Ourense, daquela, había confusión 
positiva de ideas e Otero Pedrayo e Risco andaban polas rúas e emitían resplandores. Se 
cadra, Risco recuperaba, cos pintores coma Pousa, algo das luces que o lado escuro lle 
roubara.

Pousa uniuse para sempre a Carmela Arbones, a muller da súa vida que hoxe tamén 
alegra a vida da súa familia e da extensión da súa familia que somos os amigos. Carmela 
é unha porción de Ourense que acompañou sempre a Pousa e que hoxe mantén viva a 
chama da súa memoria. Son, estas, razóns do corazón que a razón non coñece pero que 
fan estremecer os trasfondos desta exposición de Xavier Pousa que a cidade de Ourense 
acolle.

Un grande artista e un grande home fanse evidentes, cadro a cadro, soño a soño, eiquí e 
agora.

Virxilio, Xavier Pousa, Masó e Baltar (1963).

Xavier Pousa cun grupo de amigos en Ourense (1964).X.L. de Dios, Buciños, Carmela, Xavier Pousa e Acisclo (1966).

Viaxe a Egipto, Manolo Buciños, Xaime Quesada, Acisclo Manzano, Xosé Luís de Dios e Xavier Pousa (1966).

Xavier Pousa e uns amigos no bar “Tucho” (1964).

Manolo Buciños e Xavier Pousa (1980).

1
CARBALLOS NO SALGUEIRAL	
Óleo/lenzo	
46x65	
1960
Colección Sociedade Artística La Troya

2
OUTONO	
Óleo/lenzo	
92x73	
1971
Colección Concello de Ourense

3
BOSQUE	
Óleo/lenzo	
46X38	
1987
Colección Privada

4
CASTIÑEIRO NO OUTONO	
Óleo/lenzo	
65X54	
1990
Colección Privada

5
CARRASQUEDA DARRIBA	
Óleo/lenzo	
61X50	
Década 1980
Colección Privada

6
SOUTO DE CELEIRON	
Óleo/lenzo	
65X54	
1998
Colección Privada

7
TREVINCA	
Óleo/lenzo	
55X73	
1979
Colección Privada

8
PEÑA TREVINCA	
Óleo/lenzo	
60X73	
1983
Colección Privada

9
PONTE ROMANO	
Óleo/carton	
49x69,5	
Década1960
Colección Privada

10
OURENSE	
Óleo/lenzo	
50x61	
Década 1990
Colección Privada

11
PRAZA DE OURENSE	
Carbón/papel	
64x51	
Década 1960
Colección Privada

12
PRAZA DE OURENSE	
Carbón/papel	
63X48	
Década 1960
Colección Banco Pastor

13
VAL DE AVIA	
Óleo/lenzo	
35X27,5	
1998
Colección Privada

14
VIÑAS	
Óleo/táboa	
36x28	
1998
Colección Privada

15
VIÑAS	
Óleo/lenzo	
34X42	
1977
Colección Privada

16
VIÑEDOS DO RIBEIRO	
Óleo/lenzo	
73X92	
1990
Colección Concello de Ourense

17
O BURACO	
Óleo/lenzo	
65x81	
1985
Colección Privada

18
MORGADANS	
Óleo/lenzo	
65x81	
1985
Colección Privada

19
PAISAXE	
Óleo/lenzo	
46X65	
1971
Colección Liceo de Ourense

20
PATACAS	
Óleo/lenzo	
46X55	
1982
Colección Privada

21
CASTAÑAS	
Óleo/lenzo	
60X73	
1985
Colección Privada

22
CASTAÑAS	
Óleo/lenzo	
65x80	
1979
Colección Familia Pousa Arbones

23
CASTAÑAS	
Óleo/cartón	
14x22	
Década 1990
Colección Privada

24
PIÑAS	
Óleo/lenzo	
33X41	
1977
Colección Privada

25
PAN E VIÑO	
Óleo/lenzo	
53X64	
1980
Colección Privada

26
MIMOSAS	
Óleo/lenzo	
73X60	
1990
Colección Privada

27
XARRA CON MIMOSAS	
Óleo/lenzo	
73X60	
1992
Colección Privada

28
FLORES DE TOXO	
Óleo/lenzo	
55X46	
Década 1980
Colección Privada

29
CARMELA ARBONES	
Óleo/lenzo	
73x54	
1965
Colección Familia Pousa Arbones

30
MARIBEL ARBONES	
Carbón/papel	
65X50	
1968
Colección Privada

31
CHUS NOVOA	
Sanguina/papel	
57x39,5	
1973
Colección Privada

32
MANOLO BUCIÑOS	
Sanguina/papel	
59x42	
1973
Colección Privada

33
JULIO OGANDO VAZQUEZ	
Óleo/lenzo	
100X81	
1983
Colección IES Otero Pedrayo

34
Mª VICTORIA VAZQUEZ	
Óleo/lenzo	
73X60	
1983
Colección Privada

BIOGRAFÍA

•	Naceu en Goián - Tomiño o 13 de abril de 1931 e 
morreu en Vigo o 8 de decembro de 2000.

•	Comezou a súa formación artística en 1944 da man 
do pintor, tamén de Goián, Antonio Fernández. 

•	En 1950 asistiu, como alumno libre, a clases de 
debuxo no Círculo de Belas Artes de Madrid. 

•	En 1951 ingresou na Escuela Superior de Bellas 
Artes de San Fernando sendo pensionado pola 
Deputación de Pontevedra e o Concello de 
Tomiño.

•	En 1955 recibiu unha pensión para asistir a El 
Paular (Segovia), onde cultivou a paisaxe. Neste 
mesmo ano concédenlle o premio de Estado 
“Carmen del Río” da Academia de San Fernando.

•	En 1956 rematou os seus estudos, obtivo o premio 
“Sésamo de Pintura” e trasladouse a Munich 
para cursar estudos de pintura na Escola de Belas 
Artes.

•	Desde o ano 1951 Xavier Pousa realizou 
numerosas exposicións individuais e colectivas 
nas principais cidades españolas, expoñendo, 
ademais, en Canadá, México, Portugal e 
Venezuela.

A súa obra está presente nas principais coleccións 
de institucións públicas e privadas e museos 
galegos: Banco Pastor, Centro Público Integrado 
Manuel Suárez de O Rosal, concellos de Mondariz-
Balneario, Mos, O Rosal, O Porriño, Ourense, 
Tomiño, Vigo; Confederación de Empresarios de 
Pontevedra, Consorcio da Zona Franca de Vigo, 
Deputación de Pontevedra, Museo Bello Piñeiro de 
Ferrol, Museo Carlos Maside de Sada (A Coruña), 
Museo de Belas Artes de A Coruña, Museo 
Municipal de Lugo, Museo Municipal de Ourense, 
Museo Provincial de Pontevedra, Museo Quiñones 

de León de Vigo, Novacaixagalicia, Paradores de 
Turismo, Parlamento de Galicia, Universidade de 
Santiago de Compostela, Xunta de Galicia. 
As súas obras, ademais, están representadas 
en coleccións privadas de Alemania, Bélxica, 
Brasil, Canadá, España, Estados Unidos, Holanda, 
Portugal, Puerto Rico e Venezuela. 

Xavier Pousa participou activamente na vida 
cultural galega e foi membro de diversas 
institucións: 

• Real Academia Galega de Belas Artes “Nuestra 
Señora del Rosario”. 

• Padroado do Museo Quiñones de León de Vigo.
• Comité Asesor Artístico de Caixanova.
• Padroado da Fundación Pedrón de Ouro.
• Padroado da Fundación Mondariz-Balneario.
• Padroado da Fundación Xoan Piñeiro.
• Membro de  diferentes xurados de arte.
• Impulsor e director da Beca de Paisaxe 

da Fundación Mondariz-Balneario, hoxe 
denominada “Econtro entre pintores Xavier 
Pousa”.

Impulsor das exposicións da Praza da Princesa en 
Vigo.

Cofundador da “Estampa Popular Galega”

Formou parte do grupo que Vicente Risco 
denominou “Os Artistiñas” xurdido nos anos 1960 
en Ourense xunto con Xaime Quesada, Acisclo, 
Xose Luis de Dios, Buciños, Virxilio e Baltar. 

